
ბატონო ვახტანგ,
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ განიხილა საქართველოს საგარეო საქმეთა სამინისტროდან, 2019 წლის 15 ივლისის N01/27815 წერილით მიღებული ინფორმაცია, რომელიც შეეხება ესპანეთთან ცირკულარული მიგრაციის სფეროში თანამშრომლობის შესაძლებლობებს. 
იმის გათვალისწინებით, რომ ცირკულარული შრომითი მიგრაციის სფეროში ორმხრივი შეთანხმებების გაფორმება საქართველოს მთავრობის ერთ-ერთ პრიორიტეტს წარმოადგენს (და, ამასთან, ესპანეთს აქვს მსგავსი შეთანხმებების გაფორმების პრაქტიკა), ასევე ესპანეთის მთავრობის ფორმირების პროცესის გათვალისწინებითაც, გთხოვთ, ესპანეთში საქართველოს საელჩოს ჩართულობით, შესაძლებლობისამებრ დააზუსტოთ პერიოდი და გვაცნობოთ, თუ კონკრეტულად როდის იქნება მიზანშეწონილი ესპანური მხარისთვის ქართული მხარის მიერ შემუშავებული, ცირკულარული შრომითი მიგრაციის შესახებ შეთანხმების პროექტის გადაცემა.    
სამინისტრო მიესალმება ესპანეთთან ზემოხსენებული შეთანხმების გაფორმებამდე ან/და პარალელურად, საპილოტე პროექტის დაგეგმვის წინადადებას და დაინტერესებულია მისი განხორციელებით. აღნიშნულიდან გამომდინარე, გთხოვთ, გვაცნობოთ დამატებითი ინფორმაცია, ესპანურ მხარესთან აღნიშნული საპილოტე პროექტის შემუშავების მიზნით თანამშრომლობის დაწყების რეალურ შესაძლებლობებთან დაკავშირებით: კერძოდ, ჩვენთვის საინტერესო და მნიშვნელოვანია შეძლებისდაგვარად დაზუსტებული პერიოდისა და შესაბამისი პასუხისმგებელი პარტნიორი უწყებების/ორგანიზაციების განსაზღვრა, რომლებთანაც თანამშრომლობით შესაძლებელი იქნება მსგავსი პროექტის დაგეგმვა/განხორციელება, მათ შორის, დასაქმების სავარაუდო სფეროების,  შემოთავაზებული შრომის პირობების და სხვა შესაბამისი ინფორმაციის დადგენა და შეჯერება (მუშახელის რაოდენობა, ანაზღაურება, საკვალიფიკაციო მოთხოვნები, სოციალური უფლებები). 
აქვე გაცნობებთ, რომ ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო გამოხატავს მზადყოფნას, საჭიროების შემთხვევაში, განსაზღვრულ მიზანშეწონილ პერიოდში განახორციელოს სამუშაო ვიზიტი ესპანეთში, რათა, გამოვლენილ შესაბამის ესპანურ პარტნიორ უწყებებთან თანამშრომლობით განიხილოს და დაგეგმოს საპილოტე პროექტი. გთხოვთ, გაგვიწიოთ შუამდგომლობა ესპანეთში საქართველოს საელჩოსთან, ზემოაღნიშნული საკითხების დადგენის და სამინისტროს დელეგაციის ვიზიტის მიზანშეწონილობის შემთხვევაში, სამუშაო შეხვედრების ორგანიზების მიზნით.       
პატივისცემით,
